RELACION
PER
PROJEKTLIGJIN
PER
GARANTIMIN E SIGURISE SE PUNES TE PAJISJEVE, IMPIANTEVE
DHE INSTALIMEVE ELEKTRIKE

l. QELLIMI | PROJEKTAKTIT DHE OBJEKTIVAT QE
SYNOHEN TE ARRIHEN

Qéllimi i pérgatitjes sé projektligjit “Pér garantimin e sigurisé sé punés té
pajisjeve, impianteve dhe instalimeve elektrike” éshté realizimi i rolit rregullator té
shtetit né fushén e sigurisé sé pajisjeve, impianteve dhe instalimeve elektrike.

Duke pasur né konsideraté qé shteti ka detyrimin té garantojé siguri pér jetén e
njerézve, té kafshéve, mjedisit dhe pronés né térési ky projektligj synon té
pércaktojé detyrimet e operatoréve ekonomik qé kryejné aktivitete qé pérfshijné
prodhimin, montimin, instalimin dhe mirémbajtjen e pajisjeve, impianteve dhe
instalimeve elektrike, detyrimet té drejtat dhe kompetencat e strukturés pérgjegjése
(inspektoratit shtetéror pérkatés) si dhe trupave inspektuese palé té treta pér
inspektimin dhe vlerésimin e konformitetit té tyre duke pérmirésuar késhtu
kuadrin ligjor dhe institucional.

Ky ligj ka pér géllim zévendésimin e ligjit ekzistues Nr. 8734 daté 01.02.2001 me
njé ligj té ri né pérputhje me kérkesat e ligjeve Nr. 10433/2011 dhe
Nr.10489/2011, duke rritur késhtu shkallén e sigurisé sé punés Ssé pajisjeve,
impianteve dhe instalimeve elektrike.

Drafti i ligjit né cilésiné e njé ligji té posacém pércakton funksionin e inspektimit
dhe trajton ¢éshtje mbi kérkesat themelore té sigurisé sé pajisjeve, impianteve dhe
instalimeve elektrike.

Ligji ekzistues nr. 8734 daté 01.02.2001 ka pésuar njé séré ndryshimesh qysh prej
miratimit té tij né vitin 2001, disa prej té cilave me ndikime negative né zbatimin
dhe interpretimin e kérkesave ligjore né fushén e sigurisé sé pajisjeve, impianteve
dhe instalimeve elektrike, duke béré késhtu té pamundur pérvec té tjerash edhe
nxjerrjen e akteve té nevojshme nénligjore. Miratimi i kétij projektligjii do té
plotésojé boshllékun ligjor té krijuar dhe mundéson hartimin e akteve rregullatore
teknike né zbatim té tij.

Il.  VLERESIMI | PROJEKTAKTIT NE RAPORT ME PROGRAMIN
POLITIK TE KESHILLIT TE MINISTRAVE, ME PROGRAMIN
ANALITIK TE AKTEVE DHE DOKUMENTE TE TJERA
POLITIKE

Projektligji “Pér garantimin e sigurisé sé punés té pajisjeve, impianteve dhe
instalimeve elektrike” rivleréson fushén e veprimit, ku pérvec kérkesave teknike
gé pérfshijné projektimin, montimin dhe shfrytézimi i tyre dhe qé mbikéqgyren nga
inspektorati shtetéror pérgjegjés, specifikon mé tej edhe kérkesat teknike pér trupat
inspektuese “palé e treta” qé jané Organizma té Miratuara té Vlerésimit té
Konformitetit (OMVK) né pérputhje me kérkesat e ligjit nr. 10489 daté
15.12.2011 “Pér tregtimin dhe mbikéqyrjen e tregut t€ produkteve joushqimore™ 1
ndryshuar, té cilat nga ana e tyre kryejné vlerésim konformiteti pér pajisjet,
impiantet, instalimet elektrike, duke Iéshuar pér to certifikata inspektimi, raporte
inspektimi dhe/ose raporte testimi duke béré té mundur mbulimin késhtu té njé
volumi shumé té madh pune inspektuese té cilin inspektorati shtetéror pérgjegjés
nuk mund dhe nuk duhet ta kryejé.

Sgarojmé ndérkohé se, implementimi i dispozitave né aspektin e treguesve té tyre
tekniké dhe teknologjiké, béhet népérmjet Rregullave Teknike té cilat miratohen
me vendim té Késhillit t¢ Ministrave. Duke pasur parasyshe se standardet
shqiptare, bazuar né ligjin Nr. 9870 daté 4.2.2008 “Pér standardizimin” i
ndryshuar, i cili né nenin 7 pika 1 pércakton se “Zbatimi i standardeve shqiptare
éshté vullnetar”, nga ana tjetér né pikén 5 té té njéjtit nen pércaktohet se
“Ministrité, institucionet qéndrore dhe organet e pushtetit vendor, té cilat
pérgatisin rregulla teknike, gé pérmbajné referime ndaj standardeve shqiptare ose
pjeséve té kétyre standardeve, pér zbatim né nivel kombétar, bashképunojné me
DPS-né pér ményrén e referimit”, del e domosdoshme gé né zbatim té ligjit (pas
miratimit) té ndérmerren masa pér hartimin rregullave teknike té nevojshme té
cilat duke géné se miratohen me VKM béhen késhtu té detyrueshme pér zbatim sé
bashku me standardet e referuara.

Hartimi 1 kétij projektligji ka qéné njé nga objektivat e MEI-t (sot MIE) gjaté vitit
2017 periudhé né té cilén éshté hartuar drafti fillestar i projektligjit, jané térhequr
mendimet, vérejtjet dhe sugjerimet nga ministrité dhe institucionet e tjera dhe pas
shqyrtimit té tyre éshté ripunuar drafti i projektligjit duke marré né konsideraté njé
pjesé té konsiderueshme té tyre. Edhe pér vitin 2018 hartimi i kétij projektligji
éshté njé objektiv i réndésishém i MIE-s, pasqyruar né matricén e objektivave té
300 ditéshit té paré té geverise.

Ky projektligj synon gjithashtu gé pérsa éshté e mundur (né cilésiné e ligjit té
posagém), té pasqyrojé né ményré té garté detyrimet e operatoréve ekonomiké qé
projektojné, montojné (instalojné), mirémbajné dhe pérdorin pajisje, impiante dhe
instalime elektrike.

Né kété projektligj éshté béré dallimi midis produktit né térési dhe produktit
elektrik té destinuar pér pérdorim né pajisje, impiante, instalime elektrike duke
eleminuar késhtu kegkuptimet e mundshme lidhur me produktet e destinuara pér
konsumatorin (pér té cilin éshté dhéné edhe pérkufizimi pérkatés) dhe produktet e

destinuara pér operatoré ekonomiké qgé montojné (instalojné) pérdorin,
mirémbajné dhe shfrytézojné pajisje, impiante, instalime elektrike.

I1l. ARGUMENTIMI | PRIEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Me miratimin e kétij projektakti do té garantohet realizimi i rolit rregullator té
Shtetit pér té garantuar siguriné e jetés sé njerézve, té kafshéve, pronés e mjedisit,
nga pasojat gé mund té vijné pér shkak té aksidenteve nga aktiviteti né montimin,
instalimin mirémbajtjen dhe pérdorimin e pajisjeve, impianteve dhe instalimeve
elektrike, duke garantuar késhtu kérkesat thelbésore té sigurisé sé pérdorimit te
tyre.

IV. VLERESIMI | LIGISHMERISE, KUSHTETUTSHMERISE DHE
HARMONIZIMI ME LEGJISLACIONIN NE FUQI VENDAS E
NDERKOMBETAR

Projektligji éshté né pérputhje me Kushtetutén dhe nuk bie ndesh me kuadrin
ligjor né fuqi.

Pér formulimin e Kkétij projektligji jané marré né konsideraté modeli i ligjit Nr.
32/2016 “Pér garantimin e sigurisé sé punés té pajisjeve dhe instalimeve nén
presion”, tashmé né fuqi, né cilésiné e njé ligji analog pér fushén pérkatése, si dhe
ligji italian Nr. 46/90 “Norme per la sicurezza degli impianti” i ndryshuar.

Ky projektligj nuk merr pérsipér té pérafrojé ndonjé direktivé té vecanté té BE-sé
sepse nuk ekzistojné direktiva té tilla né fushén e sigurisé sé pajisjeve, impianteve,
instalimeve elektrik té pérfshira né fushén e kétij projektligji. Direktiva
2014/35/EU e Parlamentit dhe Késhillit Europian, e 26 shkurtit 2014, “Mbi
harmonizimin e ligjeve té shteteve anétare né lidhje me hedhjen né treg té
pajisjeve elektrike té projektuara pér pérdorim brenda disa kufijve té tensionit”
éshté transpozuar né VKM 1061, daté 23.12.2015 “Pér miratimin e rregullit
teknik “Pér pajisjet elektrike té projektuara pér pérdorim brenda disa kufijve té
tensionit dhe pércaktimin e listés sé standardeve té harmonizuara’ dhe ka té béjé
me pajisjet elektrike deri 1000 V a.c. dhe 1500 V d.c. té destinuara pér
“konsumatorin” sipas pércaktimit té dhéné né kété projektligj, dhe jo me objektin e
kétij projekligji.

V. PERMBLEDHJE SHPJEGUESE E PERMBAJTJES SE
PROJEKTAKTIT

Projektligji “Pér garantimin e sigurisé sé punés sé pajisjeve, impianteve dhe
instalimeve elektrike” né objektin e tij, pérvec pércaktimit té “funksionit té
inspektimit™, kérkesé kjo e nenit 11, pika 1 e ligjit Nr 10433 daté 16.6.2011 “Pér

inspektimin né Republikén e Shqipérisé”, pércakton edhe kérkesa teknike té sferés
sé projektimit, montimit (instalimit), mirémbajtjes dhe shfrytézimit pér pajisjet,
impiantet dhe instalimet elektrike, si edhe ¢éshtjet gé kané té béjné me kriteret dhe
formén e realizimit té rolit rregullator té shtetit lidhur me mbikéqyrjen, kontrollin
dhe inspektimin teknik té tyre né funksion té garantimit té sigurisé pér jetén e
njerézve, té kafshéve, mjedisit dhe pronés, duke pércaktuar organizmat pérkatés
institucional né kété fushé, detyrimet, té drejtat dhe kompetencat pérkatése.

Projektligji “Pér garantimin e sigurisé sé punés sé pajisjeve, impianteve dhe
instalimeve elektrike” éshté konceptuar i organizuar né VI Kre dhe né 26 nene.

Né Kreun I, paragitet géllimi, objekti dhe pérkufizimet e termave té pérdorura né
kété projektligj, ku neni 1 pércakton se “Qéllimi i kétij ligji éshté garantimi i
sigurisé sé punés té pajisjeve, impianteve dhe instalimeve elektrike né pronési,
administrim dhe/ose pérdorim té operatoréve ekonomike privaté dhe/ose publiké,
népérmjet krijimit té njé kuadri ligjor dhe pércaktimit té kushtevet e kérkesave
thelbésore gé duhet té pérmbushen”. Né nenin 2 te projektligjit “Objekti”” shprehen
objekti i tij duke u bazuar né kufinjté e tensionit pér rrymé alternative (a.c) dhe
rrymé té vazhduar (d.c.), ndérsa né nenin 3 jepen pérkufizimet kryesore té termave
té perdorura né projektligj.

Né Kreun Il pércaktohen kérkesat pér projektimin e pajisjeve, impianteve,
instalimeve elektrike, kushtet gé duhet té plotesojne subjektet gé hartojné projekte
né kété fushé dhe detyrimet gé ato kane lidhur me zbatimin e kushteve té
pércaktuara né legjislacionin né fugi dhe rregullat teknike pérkatése.

Né Kreun Il pércaktohen kérkesat gé lidhen me montimin (instalimin) e
pajisjeve, impianteve, instalimeve elektrike, kushtet gé duhet té plotesojne
subjektet gé i kryejné ato. Ky kre éshté mjaft i réndésishém pasi pércakton mjaft
garté detyrimet e operatoréve gé kryejné montimin (instalimin) e pajisjeve,
impianteve dhe instalimeve elektrike, l1éshimin ¢ “deklaratés sé konformitetit” pér
montimin (instalimin) e kryer dhe “deklaratés se pérputhshmérisé” pér rastet kur
pajisja, impianti, instalimi éshté realizuar para hyrjes né fuqi té kétij projektligji
duke i véné késhtu né pozita té barabarta ligjore si ato pajisje, impiante, instalime
elektrike t€& montuara (instaluara) para hyrjes né fuqi té projektligjit, me ato té
montuara (instaluara) pas hyrjes né fuqi té tij.

Njékohésisht, ky kre (né nenin 7) pércakton kérkesat pér regjistrimin e pajisjeve,
impianteve dhe instalimeve elektrike prané Inspektoratit Shtetéror pérkatés,
kerkese kjo ge rrjedh prej ligjit 10489/2011, i cili pércakton se “Personi pérgjegjés
I produktit/instalimit  éshté, gjithashtu, 1 detyruar té regjistrojé
produktin/instalimin dhe t’ia nénshtrojé até inspektimit té rregullt periodik té
kryer nga organet e miratuara kompetente pér kété géllim”, duke bere késhtu te
mundur Krijimin e nje database mbi pajisjet, impiantet, instalimet elektrike né
Republikén e Shqipérisé, e cila duhet pérdorur pér programimin e inspektimeve,

kérkesé kjo e ligjit 10433/2011, si dhe pér organizimin e vlerésimit té
konformitetit prej Organeve té miratuara té Vlerésimit té konformitetit, edhe kjo
kérkesé e ligjit 10489/2011.

Né Kreun 1V pércaktohen kérkesat gé lidhen me shfrytézimin dhe mirémbajtjen e
pajisjeve, impianteve, instalimeve elektrike té trajtura né tre nenet e para, ndérsa
né nenin e katért té kétij kreu éshté trajtuar kéqyrja e aksidenteve dhe avarive té
rénda.

Né Kreun V té projektligjit té pérbére nga teté nene trajtohen né ményré té garté e
té ploté procesi i mbikéqgyrjes, vlerésimit té konformitetit té pajisjeve, impianteve
dhe instalimeve elektrike, pérgjegjésiné e operatorit ekonomik nder té tjera
detyrimin pér t’ia nénshtruar  pajisjet, impiantet, instalimet elektrike vlerésimit té
konformitetit né afate periodike dhe né raste té vecanta.

Inspektimet e pérmendura né kété kre jané né pérputhje me kuadrin ligjor mbi
inspektimin né Republikén e Shqipérise dhe mbi siguriné e pérgjithshme té
produkteve joushgimore dhe mbikéqyrjen e tregut té produkteve joushgimore.
Njékohésisht né kété kre pércaktohen edhe té drejtat e inspektoratit shtetéror
pérgjegjés, pér té patur akses ndaj mjediseve ku ndodhen né shfrytézim (pérdorim)
pajisjet dhe instalimet elektrike, pér kryerjen e inspektimeve pérkatése, sipas
programit té inspektimit té miratuar nga ministri pergjegjes, si dhe rastet e vecanta
si¢ jané rastet e aksidenteve dhe/ose avarive té rénda.

Né Kreun VI dhe i fundit té pérbéré nga shtaté nene, pércaktohen kundérvajtjet
administrative pérfshiré rastin e pérséritjeve té shkeljeve prej operatoreve
ekonomike, sanksionet e aplikueshme pér cdo rast, si dhe detyrén e ministrisé
pérgjegjése pér energjiné elektrike pér hartimin e rregullave teknike né fushén e
pajisjeve, impianteve dhe instalimeve elektrike, né zbatim te kétij projektligji.

VI. INSTITUCIONET DHE ORGANET QE NGARKOHEN PER
ZBATIMIN E AKTIT

Pér zbatimin e Kkétij projektligji ngarkohen ministria pérgjegjése pér energjiné
elektrike dhe inspektorati shtetéror pérgjegjés pér pajisjet, impiantet dhe instalimet
elektrike.

VII. PERSONAT DHE INSTITUCIONET QE KANE KONTRIBUAR
NE HARTIMIN E PROJEKTAKTIT, SHPJEGIME NE LIDHJE
ME IDENTIFIKIMIN E GRUPEVE TE INTERESIT,
PJESEMARRES NE KONSULTIM, KOHEZGJATJEN E
PROCESIT TE KONSULTIMIT, CESHTJET E DISKUTUARA
DHE OPINIONET E SHPREHURA NGA GRUPET E INTERESIT,
SI DHE REFLEKTIMIN OSE JO NE PROJEKTAKT TE
OPINIONEVE TE GRUPEVE TE INTERESIT

Projektligji éshté hartuar nga njé grup pune me pérbérje té specialistéve té fushés
té Ministrisé sé Infrastrukturés dhe Energjisé, si dhe strukturave té varésisé.

VIII. RAPORTI | VLERESIMIT TE TE ARDHURAVE DHE
SHPENZIMEVE BUXHETORE

Projektligji i propozuar nuk shogérohet me efekte financiare né buxhetin e shtetit.

MINISTRI

Damian Gjiknuri

